
[᭑᭒ 12B]

᭑᭒

ᬚ᭄ᬜᬦᬦᬾᬲᬸᬤ᭄ᬥᬲᬫᭀᬮᬄ᭞ᬫᬩᬸᬳᬄᬲᬹᬓ᭄ᬱ᭄ᬫᬦᬶᬂ᭞ᬦᬶᬃᬫᬮᬲᬤ᭞ᬲᬢᬢᬮᬸᬫ᭄ᬭᬳᭂᬦᬶᬂ᭟ᬲᬬᬦ᭄ᬢᬢᬲ᭄ᬜᬓᬮᬫᬩᬸᬳᬢ᭄ᬧᬶᬲᬦ᭄᭞ᬓᬥᬃᬫ᭄ᬫᬦ᭄ᬲᬂᬓᬭᬶᬳᬶᬦ᭄᭞

ᬓ᭄ᬭᬡᬳᬤᬩᬜ᭄ᬚᬃᬤᬾᬰ᭞ᬢᭀᬗᭀᬲ᭄ᬜᬮᬦᬂᬲᭀᬮᬳᬾ᭞ᬲᬮᬶᬂᬓᬢᬸᬮᬸᬗᬶᬦ᭄᭞ᬳᬦᬺᬲᬗ᭄ᬰ᭞ᬗᬯᭂᬢᬸᬳᬂᬓᬭᬶᬳᬶᬦ᭄᭟ᬤᬶᬢᬸᬮᬳᬸᬢ᭄ᬢᭂᬓᬾᬦ᭄ᬲᬚ᭄ᬭᭀᬦᬶᬂᬦ

ᬕᬭ᭞ᬧᬢᬸᬄᬲᬮᬾᬂᬢᬸᬮᬸᬗᬶᬦ᭄᭞ᬧᬲᬮᬾᬂᬫᭀᬫᭀᬢᬂ᭞ᬬᬦ᭄ᬲᬸᬩᬵᬓᬾᬢᭀᬲᬶᬦᬄ᭞ᬦᬕᬭᬦᬾᬓᬸᬓᬸᬄᬚᬵᬢᬶ᭞ᬚᭀᬄᬲᬤ᭞ᬧᬘᬂᬰᬢ᭄ᬭᬸᬫᬭᬦᬶ

ᬦ᭄᭟ᬤᬶᬲᬸᬩᬦᬾᬓᬕᭂᬫ᭄ᬤᬶᬚ᭄ᬭᭀᬦᬶᬂᬦᬕᬭ᭞ᬳᬦᬺᬲᬗ᭄ᬰᬦᬾᬩᬸᬯᬶᬦ᭄᭞ᬮᬶᬫ᭄ᬩᬓᬂᬜᬮᬦᬂ᭞ᬢᭂᬓᬾᬕᬸᬫᬶᬦᬾᬫᬓᭂᬚᬂ᭞ᬬᬦ᭄ᬲᬸᬩᬕᬸᬫᬶᬦᬾᬲᬫᬶ᭞ᬲᬶᬤ᭄ᬥᬲᬯᬢ᭄ᬭ

[᭑᭓ 13A]

᭑᭓

᭞ᬳᬲᬶᬄᬲᬮᬾᬂᬢᬸᬮᬸᬗᬶᬦ᭄᭟ᬤᬶᬢᬸᬲᬲᬄᬕᬸᬫᬶᬦᬾᬓᬸᬳᬂᬧᬶᬢᬸᬗ᭄ᬓᬲ᭄᭞ᬳᬲᬶᬂᬕᬯᬾᬦᬶᬦ᭄ᬘᭂᬗᬶᬮ᭄᭞ᬦᬾᬤᬤᬶᬫᬶᬫᬶᬢᬦ᭄᭞ᬲᬶᬬᬢᬾᬫᬳᬗ᭄ᬓᬩᬦ᭄᭞ᬲᬓᬜ᭄ᬘᬦ᭄ᬕᬯᬾᬭᬸᬕ᭄ᬕᬸᬫᬶ᭞

ᬧᬸᬘᭂᬄᬫᬓᭂᬚᬂᬩᬳᬦ᭄ᬦᬺᬲᬗ᭄ᬰᬍᬯᬶᬄ᭟ᬤᬤᬶᬩᬸᬓᬕᬸᬫᬶᬦᬾᬫᬭᬳᭂᬫ᭄ᬩᬲ᭄᭞ᬲᬸᬮᬸᬳᬶᬦ᭄ᬢᬾᬚᬳᭂᬦᬶᬂ᭞ᬮᬗᭃᬲᬤ᭄ᬬᬢ᭄ᬫᬓ᭞ᬍᬍᬧ᭄ᬫᬗᬯᬗᬯᬂ᭞ᬩᬦ᭄ᬢᭂᬦ᭄ᬩᬳᬦ᭄ᬮᭂᬕᬦ᭄ᬳᬢᬶ

᭞ᬢᬦᬦᬪᬬ᭞ᬧᬓᬾᬯᭂᬄᬳᭂᬦᬸᬜᬦ᭄ᬢᬸᬮᬶᬦ᭄᭟ᬓᬧᬶᬂᬓᬮᬶᬄᬳᬤᬢᭀᬳᬶᬩᬸᬤ᭄ᬥᬵᬓ᭄ᬱᬫ᭞ᬫᬩᬸᬳᬢ᭄ᬧᬢᬸᬢ᭄ᬕᬸᬕ᭄ᬯᬦᬶᬦ᭄᭞ᬲᬦᬾᬫᬤᬦ᭄ᬓ᭄ᬱᬫ᭞ᬓᬬᬸᬦᬾᬢ᭄ᬯᬭᬳᭀᬩᬄ᭞

ᬧᬕᭂᬄᬮ᭄ᬯᬶᬃᬲᬸᬫᬾᬭᬸᬕᬶᬭᬶ᭞ᬕᭂᬦᬄᬧᬲ᭄ᬣᬦᬦ᭄᭞ᬲᬂᬳ᭄ᬬᬂᬰᬶᬯᬲᬤᬫ᭄ᬧᬢᬶ᭟ᬓᬧᬕᭂᬳᬦ᭄ᬓᬬᬸᬦᬾᬫ᭄ᬯᬢᬂᬓᬥᬃᬫ᭄ᬫᬦ᭄᭞ᬓᬧ᭄ᬭᬚ᭄ᬜᬦᬦ᭄ᬫᬓᬵᬤᬶ᭞ᬧᬕᭂᬳᬾᬗᬮᬳᬂ᭞ᬲᬤ᭄ᬭᬶᬧᬸ

